
Gajet dan Anak-Anak
(4 Disember 2020M/ 18 Rabi’ulakhir 1442H)

Muslimin yang dirahmati Allah,

Marilah kita semua meningkatkan keimanan dan ketakwaan kita
kepada Allah SWT dengan melaksanakan segala apa yang
diperintahkan dan meninggalkan segala apa yang dilarang oleh-
Nya. Allah menjanjikan kebebasan daripada segala kesusahan dan
membuka pintu kepada segala rezeki sama ada dunia atau pun
akhirat. Tajuk khutbah Jumaat pada minggu ini ialah Gajet dan
Anak-anak.

Sidang Jumaat sekalian,

Mendidik anak-anak adalah tugas asasi dan utama bagi setiap ibu
bapa. Ibu bapa bertanggungjawab untuk memastikan anak-anak
diberi didikan Islam yang berpandukan sumber wahyu llahi iaitu
Al-Quran dan Sunnah Nabi Muhammad .

Bapa vyang bertindak sebagai ketua keluarga, perlulah
menitikberatkan aspek asuhan, nasihat dan bimbingan serta



pendidikan yang terbaik kepada anak-anak kerana anak yang soleh
adalah sumber pahala setelah kita menghadap Allah SWT.

Muslimin yang dirahmati Allah sekalian,

Dewasa ini, tugas mendidik anak-anak menjadi semakin mencabar
disebabkan oleh perubahan zaman dan kemajuan teknologi
semasa. Sejak kecil mereka sudah mula didedahkan dengan
penggunaan gajet atau peranti digital dalam kehidupan seharian.
Masa yang terluang banyak dihabiskan dengan gajet. Gajet ini
termasuklah penggunaan skrin komputer, smartphone, tablet,
permainan video dan sebagainya.

Walaupun tidak menafikan manfaat yang diperolehi, namun gajet
masih lagi memberikan kesan negatif kepada anak-anak kita jika
tidak dipantau penggunaannya. Satu tinjauan pendapat dilakukan
Lembaga Penduduk dan Pembangunan Keluarga Negara (LPPKN)
di Lembah Klang mendapati, 78.3 peratus ibubapa membenarkan
anak-anak memiliki gajet. la memberi gambaran keadaan
kehidupan anak-anak yang semakin terikat dengan gajet sehingga
tidak menghiraukan keadaan persekitaran serta pergaulan fizikal
di alam sekeliling. Ibu bapa perlulah sedar bahawa, anak-anak
umpama kain putih. Di atas kebijaksanaan kitalah untuk
mencorakkannya. Daripada Abu Hurairah r.a. Rasulullah %
bersabda:

Maksudnya: “Setiap anak yang dilahirkan itu adalah dalam
keadaan fitrah (bersih semulajadi), ibu bapalah vyang
bertanggungjawab mewarnakan dan mencorakkannya, sama ada
menjadi Yahudi, Nasrani dan Majusi”

(Riwayat Bukhari)

Sidang jemaah sekalian,

Ketagihan berlaku disebabkan oleh hormon dopamine yang
dikeluarkan melebihi daripada kadar yang sepatutnya. Hormon ini
berfungsi mengawal perasaan seronok dan nikmat serta perasaan
positif.

Penggunaan gajet yang tidak terkawal seperti bermain game,
Facebook, Instagram, Tik Tok dan Twitter memang akan
mengakibatkan ketagihan. la menyumbang kepada masalah
kesihatan mental seperti kemurungan, kurang keyakinan diri,
kurang fokus, mudah marah, agresif, bersikap kasar dan kurang
sabar.

Sidang jemaah yang dirahmati Allah,

Tahukah semua, pemilik syarikat Microsoft, Bill Gates tidak
membenarkan anaknya menggunakan gajet sehingga berusia 14
tahun. Begitu juga pengasas syarikat Apple, Steve Job yang
menjauhkan anaknya daripada iPad yang beliau sendiri hasilkan.

Sememangnya penggunaan gajet dan skrin media yang lain
menjadi keperluan pada zaman ini. Namun, penggunaan tersebut
perlulah secara berhemah dan berhikmah agar ia tidak
membantut perkembangan kanak-kanak. Malah golongan dewasa

juga turut leka dan lalai sehingga terabai tanggungjawab terhadap
isteri, anak-anak dan keluarga.

Sidang hadirin yang dirahmati Allah,

Kesimpulan dari khutbah hari ini, khatib ingin menyarankan
beberapa panduan berkaitan penggunaan gajet berdasarkan
saranan pertubuhan pakar kanak-kanak peringkat antarabangsa:

1. Anakyang berumur kurang daripada 18 bulan, elakkan gajet
sama sekali.

2.  Anak yang berumur 18 bulan sehingga 24 bulan, boleh
menggunakan gajet tetapi bersama-sama ibu bapa.

3. Bagiyang berusia 2 hingga 5 tahun, penggunaan gajet perlu
dihadkan kepada 1 jam sahaja dalam sehari.

4. Bagiyang berumur 6 tahun ke atas, hadkan masa penggunaan
gajet dan pilih program yang bersesuaian sahaja. Pastikan ia tidak
mengganggu waktu tidur dan kesihatan.

5. Wujudkan masa tanpa gajet (No Gadget Hours) seperti ketika
makan dan semasa memandu.

Moga masa kita lebih banyak diisi dengan al-Quran, hadis Nabi
£ dan perkara-perkara baik lagi bermanfaat.

Khutbah Kedua
(Bagi Bulan Disember 2020)

Sidang Jemaah yang Dirahmati Allah,

Saya berpesan kepada tuan-tuan dan diri saya sendiri, supaya
bertakwa kepada Allah SWT dengan mematuhi segala perintah-
Nya dan menjauhi segala larangan-Nya.

Pada saat yang penuh barakah ini, marilah kita lafazkan kalimah
Ydasdl, Kita panjatkan setinggi-tinggi kesyukuan atas segala
nikmat  kurnian-Nya. Di samping itu, marilah kita
memperbanyakkan selawat ke atas Nabi Muhammad % sebagai

melaksanakan perintah Allah SWT dalam Surah al-Ahzab ayat 56:

“Ya Allah, jadikanlah kami orang-orang yang mendirikan solat
secara berjemaah serta menunaikan zakat dan wakaf tunai melalui
agensi milik penuh Majlis Agama Islam Pulau Pinang (MAINPP)
iaitu Zakat Pulau Pinang dan Wakaf Pulau Pinang (WPP).

Ya Allah, rahmatilah mereka yang sentiasa mengutamakan
kebajikan sosial melalui instrumen zakat dan wakaf. Berkatilah
hidup mereka vyang sentiasa memudahkan kehidupan
masyarakat.”

